PALMODIMANĈO
(Mons. Giovanni Balconi,  08/04/2006)



Rabbi Akiba,
saĝulo de la antikveco,
diris:
"Kiam la Sinjoro kreis la mondon,
invitis la homojn supreniri en la ĉielon,
por kontempli la dian gloron
kaj por promenadi sur la fajrajn riverojn
fluantajn antaŭ la dia beleco.

La homo suriris la fajran ĉaron;
la anĝeloj suprenlevis ĝin per liaj flugiloj;
tiamaniere li alvenis al la ĉielo.

Ni povas pentri laŭ ĉi tia imago, Marian de la Evangelio laŭ Johano.

Ŝi la limojn de la tero transpasis,
nenion ŝparis de si mem por kontentigi la Sinjoron,
ŝi permesis ke la fajro eliranta el la koro de Jesuo ŝin bruligu.

Ŝia agado nin kortuŝas; dum unu jaro ŝi kolektis siajn ŝparojn;
aĉetis la parfumon, la plej raran kaj multekostan.
La narda ŝmiraĵo devenas el Hindio;
ŝi atendis la favoran okazon:
la intimecon 
kaj la familiarecon
de la vespermanĝo,
kiam ĉiu kunmanĝanto povas eksprimi la intenson de la sentoj al la Majstro.

Maria personigas la kontemplan vivon,
la manieron vivi la fidon

kaj kredi en Jesuo,
en kiun ŝi estas altirata
kaj kun kiu ŝi agordiĝas pri la amo.

En la kontempla vivo oni konas la Sinjoron ne per la ideoj sed per la amo.

Vagante tra la arbaro,
iu knabo,
nome Gerardo Maiella,
renkontis knabeton kiu donis al li unu panon tre blankan,


krakan,


antaŭ ne longe elfornigitan.
Li, poste,
komprenis ke tiu knabeto estis Jesuo mem.

La fajro de la amo de Dio
ĉiam suprenstaras;

kiam ĝi pura estas
kaj la aromon de la konsekrado ĝi konservas,
la animo emas gustumi,
di-istinkte,
la ĝojon de la graco

kaj de la preĝo.

Komence de la "Spirita Kantiko"
Johano de la Kruco skribas:
"Kie vi vin kaŝis?"

Ĉi tio estas la krio de la kredanto deziranta alveni al la komuneco kun la Sinjoro.
Jesuo kaŝita estas en la intimeco de la animo:
ĉi tie vi devas lin serĉi.
Via koro estas la ĉambro en kiu Jesuo sin kaŝas.

Diras Johano de la Kruco:
vi povas ekĝoji,
sciante ke la Sinjoro,
kiun vi amas
kaj en kiu vi esperas,
tre proksime de vi estas,
loĝas en vi
tiamaniere ke vi ne povas sen li esti.

"La domo pleniĝis de la odoro de la ŝmiraĵo"
La graco plenigas la animon je la parfumo de Dio.

Iu, serĉanta ion kaŝitan, devas eniri ĝis la kaŝloko kie ĝi estas
kaj kiam li ĝin trovas, ankaŭ li mem estas kaŝita kun ĝi.

Jen la espero al kiu ni estas invitataj dum la sankta semajno:
vivi laŭ la spirito kontemplante la Pasionon de Jesuo,
intense agadi por la amo de la Sinjoro,
fluigi en la tutaj fibroj de la animo
la bonan odoron de la graco.

Nia animo du okulojn havas:
la intelekton
kaj la amon.

La vakso prenas la stampaĵon de la sigelo;
la animo prenas la stampaĵon de la amo.

Elisabetta Anna Seton,
la unua sanktukino de la Ameriko,
naskita en Nova Jorko en mil sepcent sepdek kavara, 
lernis la kruco-signon kiam ŝi estis dudek naŭ jaraĝa.
Ŝiaj amikoj, ŝin pelis ne fariĝi katolika.
Ŝi respondis: "Mi estas patrino; pro ĉi tio mi iros firmece al la katolika kredo.
Mi konas ke ĉi tio estas la fonto kie komencis la vera fido.
Post la vespermanĝo, ĉiujn tagojn, ŝi invitis siajn gefratojn preĝi kune kun ŝi.

"Mi ploras,
mi iom ridas,
ĉar mi fidas je Dio.
Nun ĉi tio estas liaj aferoj"

Post la konvertiĝo, ŝi volis instrui la amon de Dio.
Ŝi ĝin instruis al geknaboj de la katolika lernejo kiun ŝi konstruis;
ŝi ĝin instruis al la kongregacio de monaĥinoj kiun ŝi fondis,
ĝin instruis al gefiloj.

Al unu el siaj kvin gefiloj ŝi skribis:
"Mi estus tre feliĉa se vi povus al mi skribi nur ĉi tion,
ne por min konsoli,
sed sincere antaŭ la Sinjoro kiu atente rigardas la korojn:

- Patrino mia,
mi konservas mian fidon meze de danĝeroj kaj skandaloj. -

Sed, se vi ĝin perdus, vin mi kore amus,
ĉar mi komprenas la suferon en kiu vi estus".

Kiel vi vidas,
ĉi tio estas la kontraŭo de tio kion pensis Judaso.

Tiu kiu amas la Sinjoron,
tiu kiu konservas la bonan odoron de la graco,
tiu kiu vivas kiel Maria,
serĉante sincere Jesuon,
amas ankaŭ la proksimulon
kaj servas la proksimulon.

"Ŝi ĝin konservis por la tago de mia entombigo",
diris Jesuo.

La amon de la Pasiono mi vivas 
perceptante en mi la suferon de la krucumado
kaj la suferojn de ĉiuj kiuj ĉiutage alfrontas malfacilaĵojn.

La kondiĉo por ĉi tio estas la supermezuro:
ami supermezure,
ekstranormale
intence kaj komplete.

Ĉu ni volas konduti tiamaniere?

Ĉu eble io nin malebligas?

